
Qeyd: Vətəndaşlar Azərbaycan Respublikası Prezidenti Administrasiyasının  
Qəbul otağında qəbul olunurlar.

Telefonlar: 492-22-30, 492-15-01, 492-44-97.

 “Azərbaycanım” fotomüsabiqəsi üzrə sərgi və 
qalibləri mükafatlandırma mərasimi keçirilib

Layihə ölkənin unikal təbiətini, 
qədim tarixini, zəngin mətbəxini, adət-
ənənələrini, mədəniyyət və incəsənətini, 
insanların sosial həyatını fotolarla geniş 
ictimaiyyətə tanıtmaq, eləcə də gənclərin 
fotoqraflıq peşəsinə marağını artırmaq, 
istedadları üzə çıxarmaq və onların 
fərdi bacarıqlarının inkişafına dəstək 
məqsədilə həyata keçirilib.

Fotoqraf Orxan Aslanov çıxışı 
zamanı sərginin keçirilməsində verdiyi 
dəstəyə görə Heydər Əliyev Mərkəzinə 
və “Regional İnkişaf” İctimai Birliyinə 
təşəkkürünü bildirib. Qeyd edib ki, bu 

ideya qeyri peşəkar fotoqrafları bir araya 
toplamaq üçün yaranıb.

Layihənin qaydalarına əsasən, bi-
rinci yerin qalibi Sənan Müşayev, ikinci 
yerin qalibi müsabiqənin “Instagram” 
səhifəsində fotoların bəyənilmə sayı 
və münsiflər heyətinin rəyi əsasında 
Süleyman Süleymanlı, üçüncü yerin 
qalibi isə sərgi zamanı keçirilən səsvermə 
nəticəsində Nicat Adıgözəlov müəyyən 
edilib. 

Tədbirdə qaliblərə qiymətli 
hədiyyələr və diplomlar, fərqlənən 
iştirakçılara həvəsləndirici mükafatlar 

təqdim olunub.
Layihənin davamı olaraq regionlarda 

fotoqrafiya təlimləri və sərgilərin təşkili 

nəzərdə tutulur.
Qeyd edək ki, müsabiqə noyabrın 

 18-dən dekabrın 18-dək davam edib.

AZƏRBAYCAN  RESPUBLİKASI  NAZİRLƏR  KABİNETİNİN QƏRARI
№ 501              Bakı şəhəri, 25 dekabr 2019-cu il

Azərbaycan  Respublikası Nazirlər 
Kabinetinin “Meşə təsərrüfatı ilə bağlı 
normativ-hüquqi aktlar haqqında” 1998-ci 
il 7 dekabr tarixli 230 nömrəli, “Meşə 
təsərrüfatına dair bəzi normativ-hüquqi 
aktlar barədə” 1999-cu il 26 aprel tarixli 
70 nömrəli, “Meşə fondunun vəziyyətinə, 
istifadəsinə, mühafizəsinə, qorunmasına 
və meşələrin bərpasına dövlət nəzarətinin 
həyata keçirilməsi qaydasının təsdiq 
edilməsi haqqında” 2000-ci il 3 fevral 
tarixli 15 nömrəli, “Meşə fondunun 
mühafizəsi, qorunması və meşələrin 
bərpası Qaydalarının təsdiq edilməsi haq-
qında” 2000-ci il 1 may tarixli 78 nömrəli 
qərarlarında dəyişiklik edilməsi və “Su-
ların vəziyyətinə təsir edən müəssisələrin, 
qurğuların və digər obyektlərin tikiləcəyi 
yerlərin müəyyənləşdirilməsi və onların 
tikinti layihələrinin razılaşdırılması, onla-
rın dövlət ekspertizası və istismara verilmə 
Qaydalarının təsdiq edilməsi haqqında” 
1998-ci il 28 sentyabr tarixli 197 nömrəli 
Qərarının ləğv edilməsi barədə

“Azərbaycan Respublikasının Su 
Məcəlləsində, Azərbaycan Respublikasının 
Meşə Məcəlləsində, Azərbaycan Respubli-
kasının Torpaq Məcəlləsində və Azərbaycan 
Respublikasının Şəhərsalma və Tikinti 
Məcəlləsində dəyişiklik edilməsi haqqında” 
Azərbaycan Respublikasının 2019-cu il 3 
may tarixli 1578-VQD nömrəli Qanununun 
tətbiqi barədə” Azərbaycan Respublikası 
Prezidentinin 2019-cu il 11 iyun tarixli 729 
nömrəli Fərmanının 1.2-ci bəndinin icrasını 
təmin etmək məqsədilə Azərbaycan Res-
publikasının Nazirlər Kabineti qərara alır:

1. Azərbaycan Respublikası Nazirlər 
Kabinetinin 1998-ci il 7 dekabr tarixli 230 
nömrəli Qərarı (Azərbaycan Respublikası-
nın Qanunvericilik Toplusu, 1998, № 12, 
maddə 799; 1999, № 10, maddə 595; 2005, 
№ 1, maddə 49) ilə təsdiq edilmiş “Meşə 

quruluşu işlərinin aparılması Qaydası”nın 
5-ci hissəsinin ikinci abzası aşağıdakı 
redaksiyada verilsin:

“Həmin layihələr Azərbaycan Res-
publikasının Ekologiya və Təbii Sərvətlər 
Nazirliyi tərəfindən təsdiq edilir və 
Azərbaycan Respublikasının Meşə 
Məcəlləsində nəzərdə tutulmuş hallarda, 
ətraf mühitə təsirin qiymətləndirilməsi 
(ƏMTQ) sənədlərinin hazırlanması, meşə 
təsərrüfatının aparılması, onun cari və pers-
pektiv proqnozlaşdırılması, habelə meşə 
təsərrüfatı işlərinin maliyyələşdirilməsi 
üçün əsasdır.”. 

2. Azərbaycan Respublikası Nazirlər 
Kabinetinin 1999-cu il 26 aprel tarixli 70 
nömrəli Qərarı (Azərbaycan Respublika-
sının Qanunvericilik Toplusu, 1999, № 
4, maddə 276; 2005, № 1, maddə 49) ilə 
təsdiq edilmiş “Meşəqırma qaydaları”na 
aşağıdakı məzmunda 4.8-ci bənd əlavə 
edilsin:

“4.8. Böyük ərazilərdə (5 ha-dan 
çox olan) meşələrin irimiqyaslı qırılması 
fəaliyyəti üzrə layihələrə dair layihələrin 
“Ətraf mühitə təsirin qiymətləndirilməsi 
haqqında” Azərbaycan Respublikasının 
Qanununda nəzərdə tutulmuş qaydada 
ətraf mühitə təsirinin qiymətləndirilməsi 
(ƏMTQ) sənədi hazırlanmalı və həmin 
sənədin dövlət ekoloji ekspertizası 
keçirilməlidir.”.

3. Azərbaycan Respublikası Nazirlər 
Kabinetinin 2000-ci il 3 fevral tarixli 15 
nömrəli Qərarı (Azərbaycan Respublika-
sının Qanunvericilik Toplusu, 2000, № 
2, maddə 114; 2005, № 1, maddə 49, № 
6, maddə 558; 2006, № 4, maddə 370; 
2007, № 4, maddə 390; 2014, № 7, maddə 
924; 2015, № 1, maddə 66) ilə təsdiq 
edilmiş “Meşə fondunun vəziyyətinə, 
istifadəsinə, mühafizəsinə, qorunmasına 
və meşələrin bərpasına dövlət nəzarətinin 
həyata keçirilməsi Qaydası”na aşağıdakı 

məzmunda 3-1-ci və 3-2-ci hissələr əlavə 
edilsin:

“3-1. Böyük ərazilərdə irimiqyaslı (10 
ha-dan çox olan) meşəsalma fəaliyyəti 
üzrə layihələrin “Ətraf mühitə təsirin 
qiymətləndirilməsi haqqında” Azərbaycan 
Respublikasının Qanununda nəzərdə 
tutulmuş qaydada ətraf mühitə təsirinin 
qiymətləndirilməsi (ƏMTQ) sənədi hazır-
lanmalı və həmin sənədin dövlət ekoloji 
ekspertizası keçirilməlidir.

3-2. Böyük ərazilərdə (5 ha-dan çox 
olan) meşələrin irimiqyaslı qırılması 
fəaliyyəti üzrə layihələrə dair layihələrin 
“Ətraf mühitə təsirin qiymətləndirilməsi 
haqqında” Azərbaycan Respublikasının 
Qanununda nəzərdə tutulmuş qaydada 
ətraf mühitə təsirinin qiymətləndirilməsi 
(ƏMTQ) sənədi hazırlanmalı və həmin 
sənədin dövlət ekoloji ekspertizası 
keçirilməlidir.”.

4. Azərbaycan Respublikası Nazirlər 
Kabinetinin 2000-ci il 1 may tarixli 78 
nömrəli Qərarı (Azərbaycan Respublika-
sının Qanunvericilik Toplusu, 2000, № 5, 
maddə 359; 2005, № 1, maddə 49, № 9, 
maddə 855; 2015, № 1, maddə 67; 2016, 
№ 12, maddə 2225; 2018, № 4, maddə 
801) ilə təsdiq edilmiş “Meşə fondunun 
mühafizəsi, qorunması və meşələrin bərpası 
Qaydaları”nda aşağıdakı dəyişikliklər 
edilsin:

4.1. aşağıdakı məzmunda 2.3-1-ci bənd 
əlavə edilsin:

“2.3-1. Böyük ərazilərdə (5 ha-dan 
çox olan) meşələrin irimiqyaslı qırılması 
fəaliyyəti üzrə layihələrə dair layihələrin 
“Ətraf mühitə təsirin qiymətləndirilməsi 
haqqında” Azərbaycan Respublikasının 
Qanununda nəzərdə tutulmuş qaydada 
ətraf mühitə təsirinin qiymətləndirilməsi 
(ƏMTQ) sənədi hazırlanmalı və həmin 
sənədin dövlət ekoloji ekspertizası 
keçirilməlidir.”;

4.2. 3.4-cü bəndə aşağıdakı məzmunda 
üçüncü cümlə əlavə edilsin:

“Bu proqramların layihələrinə dair 
“Ətraf mühitə təsirin qiymətləndirilməsi 
haqqında” Azərbaycan Respublikasının 
Qanununda nəzərdə tutulmuş qaydada stra-
teji ekoloji qiymətləndirilmə (SEQ) sənədi 
hazırlanır və həmin sənədin dövlət ekoloji 
ekspertizası həyata keçirilir.”;

4.3. aşağıdakı məzmunda 3.4-1-ci və 
3.4-2-ci bəndlər əlavə edilsin:

“3.4-1. Böyük ərazilərdə irimiqyaslı 
(10 ha-dan çox olan) meşəsalma fəaliyyəti 
üzrə layihələrin “Ətraf mühitə təsirin 
qiymətləndirilməsi haqqında” Azərbaycan 
Respublikasının Qanununda nəzərdə 
tutulmuş qaydada ətraf mühitə təsirinin 
qiymətləndirilməsi (ƏMTQ) sənədi hazır-
lanmalı və həmin sənədin dövlət ekoloji 
ekspertizası keçirilməlidir.

3.4-2. Meşələrin vəziyyətinə və 
bərpasına təsir edən obyektlərin tikinti 
yerlərinin razılaşdırılması Azərbaycan 
Respublikasının Meşə Məcəlləsinin 36-cı 
maddəsinə əsasən aparılır.”.

5. “Suların vəziyyətinə təsir 
edən müəssisələrin, qurğuların və 
digər obyektlərin tikiləcəyi yerlərin 
müəyyənləşdirilməsi və onların tikinti 
layihələrinin razılaşdırılması, onların dövlət 
ekspertizası və istismara verilmə Qaydala-
rının təsdiq edilməsi haqqında” Azərbaycan 
Respublikası Nazirlər Kabinetinin 1998-ci 
il 28 sentyabr tarixli 197 nömrəli Qərarı 
(Azərbaycan Respublikasının Qanunverici-
lik Toplusu, 1998, № 9, maddə 603; 2005, 
№ 1, maddə 49, № 6, maddə 558; 2006, № 
4, maddə 370, № 9, maddə 822; 2012, № 5, 
maddə 478; 2013, № 6, maddə 731; 2014, 
№ 10, maddə 1312; 2018, № 12 (II kitab), 
maddə 2721) ləğv edilsin.

Əli ƏSƏDOV 
Azərbaycan Respublikasının Baş Naziri

AZƏRBAYCAN  RESPUBLİKASI   
NAZİRLƏR  KABİNETİNİN QƏRARI

№ 503      Bakı şəhəri, 25 dekabr 2019-cu il

“Dərman vasitələrinin farmakonəzarət 
Qaydası”nın təsdiq edilməsi haqqında

“Dərman vasitələri haqqında” Azərbaycan 
Respublikasının Qanununda dəyişikliklər edilməsi 
barədə” Azərbaycan Respubli-kasının 2018-ci il 18 
may tarixli 1150-VQD nömrəli Qanununun tətbiqi 
haqqında” Azərbaycan Respublikası Prezidentinin 
2018-ci il 27 iyun tarixli 157 nömrəli Fərmanının 
1.1.3-cü yarımbəndinin icrasını təmin  etmək 
məqsədilə Azərbaycan Respublikasının Nazirlər 
Kabineti qərara alır:

1. “Dərman vasitələrinin farmakonəzarət 

 Qaydası” təsdiq edilsin (əlavə olunur).
2. Bu Qərarda dəyişikliklər Azərbaycan Respub-

likası Prezidentinin 2002-ci il 24 avqust tarixli 772 
nömrəli Fərmanı ilə təsdiq edilmiş “İcra hakimiyyəti 
orqanlarının normativ hüquqi aktlarının hazırlanması 
və qəbul edilməsi qaydası haqqında Əsasnamə”nin 
2.6-1-ci bəndinə uyğun edilə bilər. 

3. Bu Qərar 2020-ci il iyulun 1-dən qüvvəyə 
minir. 

Əli ƏSƏDOV 
Azərbaycan Respublikasının Baş Naziri

AZƏRBAYCAN  RESPUBLİKASI   
NAZİRLƏR  KABİNETİNİN QƏRARI

№ 504      Bakı şəhəri, 27 dekabr 2019-cu il

“İcbari tibbi sığortanın ölkənin inzibati ərazi 
vahidləri üzrə tətbiqi ardıcıllığı”nın təsdiq edilməsi 
haqqında

“Tibbi sığorta haqqında” Azərbaycan Respub-
likasının Qanununda dəyişiklik edilməsi barədə” 
Azərbaycan Respublikasının 2019-cu il 3 dekabr 
tarixli 1718-VQD nömrəli Qanununun tətbiqi və 
“Tibbi sığorta haqqında” Azərbaycan Respublikasının 
Qanununda dəyişiklik edilməsi barədə” Azərbaycan 
Respublikasının 2018-ci il 28 dekabr tarixli 1441-
VQD nömrəli Qanununun tətbiqi və “Tibbi sığorta 
haqqında” Azərbaycan Respublikası Qanununun 
tətbiq edilməsi barədə” Azərbaycan Respublikası 
Prezidentinin 1999-cu il 30 dekabr tarixli 241 nömrəli 

Fərmanının ləğv edilməsi haqqında” Azərbaycan Res-
publikası Prezidentinin 2019-cu il 31 yanvar tarixli 
502 nömrəli Fərmanında dəyişiklik edilməsi barədə” 
Azərbaycan Respublikası Preziden-tinin 2019-cu il 24 
dekabr tarixli 898 nömrəli Fərmanının 2.2-ci bəndinin 
icrasını təmin etmək məqsədilə Azərbaycan Respubli-
kasının Nazirlər Kabineti qərara alır:

1. “İcbari tibbi sığortanın ölkənin inzibati ərazi 
vahidləri üzrə tətbiqi ardıcıllığı” təsdiq edilsin (əlavə 
olunur).

2. Bu Qərar 2020-ci il 1 yanvar tarixindən 
qüvvəyə minir.

Əli ƏSƏDOV 
Azərbaycan Respublikasının Baş Naziri

AZƏRBAYCAN  RESPUBLİKASI   
NAZİRLƏR  KABİNETİNİN QƏRARI

№ 505      Bakı şəhəri, 27 dekabr 2019-cu il

“Aqrar sığorta üzrə təminat verilən risklərin 
tərkibi”nin təsdiq edilməsi haqqında

“Aqrar sığorta haqqında” Azərbaycan Respubli-
kasının 2019-cu il 27 iyun tarixli 1617-VQ nömrəli 
Qanununun tətbiqi və Aqrar Sığorta Fondunun 
yaradılması barədə” Azərbaycan Respublikası 
Preziden-tinin 2019-cu il 19 avqust tarixli 809 
nömrəli Fərmanının 2.3.1-ci yarımbəndinin icrasını 

təmin etmək məqsədilə Azərbaycan Respublikasının 
Nazirlər Kabineti qərara alır:

1. “Aqrar sığorta üzrə təminat verilən risklərin 
tərkibi” təsdiq edilsin (əlavə olunur).

2. Bu Qərar 2020-ci il yanvarın 1-dən qüvvəyə 
minir.

Əli ƏSƏDOV 
Azərbaycan Respublikasının Baş Naziri

AZƏRBAYCAN  RESPUBLİKASI  NAZİRLƏR  KABİNETİNİN QƏRARI
№ 502              Bakı şəhəri, 25 dekabr 2019-cu il

“Dərman vasitələrinin ekspertizasının 
aparılması Qaydası”nın təsdiq edilməsi 
haqqında

“Dərman vasitələri haqqında” 
Azərbaycan Respublikasının Qanununda 
dəyişikliklər edilməsi barədə” Azərbaycan 
Respublikasının 2018-ci il 18 may tarixli 

1150-VQD nömrəli Qanununun tətbiqi 
haqqında” Azərbaycan Respublikası 
Prezidentinin 2018-ci il 27 iyun tarixli 157 
nömrəli Fərmanının 1.1.2-ci yarımbəndinin 
icrasını təmin etmək məqsədilə Azərbaycan 
Respublikasının Nazirlər Kabineti qərara 
alır:

1. “Dərman vasitələrinin ekspertizasının 

aparılması Qaydası” təsdiq edilsin (əlavə 
olunur).

2. Bu Qərarda dəyişikliklər Azərbaycan 
Respublikası Prezidentinin 2002-ci il 24 
avqust tarixli 772 nömrəli Fərmanı ilə 
təsdiq edilmiş “İcra hakimiyyəti orqanla-
rının normativ hüquqi aktlarının hazırlan-
ması və qəbul edilməsi qaydası haqqında 

Əsasnamə”nin 2.6-1-ci bəndinə uyğun edilə 
bilər. 

3. Bu Qərar 2020-ci il iyulun 1-dən 
qüvvəyə minir. 

Əli ƏSƏDOV 
Azərbaycan Respublikasının Baş Naziri

AZƏRBAYCAN RESPUBLİKASI NAZİRLƏR KABİNETİNİN QƏRARI
№ 500             Bakı şəhəri, 25 dekabr 2019-cu il

“Azərbaycan Ordusu və Azərbaycan 
Respublikasının qanunvericiliyinə uyğun 
olaraq yaradılmış başqa silahlı birləşmələr 
üçün vətəndaşların xüsusi hərbi ixtisas-
lar üzrə hazırlığının təşkil edilməsi və 
keçirilməsi Qaydası”nın təsdiq edilməsi haq-
qında” Azərbaycan Respublikası Nazirlər 
Kabinetinin 2015-ci il 20 oktyabr tarixli 333 
nömrəli Qərarında dəyişiklik edilməsi barədə

“Azərbaycan Respublikasının Silahlı 
Qüvvələrindən əlavə hərbi xidmət nəzərdə 
tutulmuş digər dövlət orqanlarının (dövlət 
orqanlarının strukturuna daxil olan qurum-
ların) siyahısı”nın təsdiq edilməsi haqqın-
da” Azərbaycan Respublikası Prezidentinin 
2019-cu il 25 iyun tarixli 752 nömrəli 
Fərmanının 2.2-ci bəndinin icrasını təmin 
etmək məqsədilə Azərbaycan Respublikası-

nın Nazirlər Kabineti qərara alır:
Azərbaycan Respublikası Nazirlər Ka-

binetinin 2015-ci il 20 oktyabr tarixli 333 
nömrəli Qərarı (Azərbaycan Respublikası-
nın Qanunvericilik Toplusu, 2015, № 10, 
maddə 1246; 2017, № 4, maddə 620; 2018, 
№ 11, maddə 2443, № 12 (II kitab), maddə 
2741) ilə təsdiq edilmiş “Azərbaycan 
Ordusu və Azərbaycan Respublikasının 

qanunve-riciliyinə uyğun olaraq yaradılmış 
başqa silahlı birləşmələr üçün vətəndaşların 
xüsusi hərbi ixtisaslar üzrə hazırlığının 
təşkil edilməsi və keçirilməsi Qaydası”nın 
3.2-ci bəndində “16” rəqəmi “15” rəqəmi 
ilə əvəz edilsin.

Əli ƏSƏDOV 
Azərbaycan Respublikasının Baş Naziri

28 dekabr 2019-cu il, şənbə4

Dekabrın 26-da Heydər Əliyev Mərkəzində “Azərbaycanım” 
müsabiqəsinə təqdim olunan fotolardan ibarət sərgi və 
qaliblərinin mükafatlandırılması mərasimi olub. “Regional 

İnkişaf” İctimai Birliyi və “Orxan Aslanov studiyası”nın birgə 
elan etdiyi müsabiqəyə 3000-dən çox foto təqdim edilib. Onların 
arasından seçilən 165 foto Heydər Əliyev Mərkəzindəki sərgidə 
nümayiş edilib.

Qeyd: Qərarlara edilmiş əlavələrin tam mətni ilə www.cabmin.gov.az və  
www.xalqqazeti.com  saytlarında tanış ola bilərsiniz.

Hicran
Машинописный текст
Xalq qəzeti.- 2019.- 28 dekabr.- S.4.




